
राज्‍य सभा
अतारांकित प्रश्‍न सं. 1539

सोमवार, 1 जनवरी, 2018/11 पौष, 1939 (शक)
राष्ट्रीय राजमार्गों में सुधार हेतु नई नीतियां/कार्यक्रम
1539.   श्रीमती रजनी पाटिलः
 श्री पि. भट्टाचार्यः
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या सड़क दुर्घटनाओं की बढ़ती संख्या के मद्देनजर, सरकार ने देश में राष्ट्रीय राजमार्गों की स्थितियों में सुधार हेतु तथा सड़कों के स्तरोन्नयन हेतु कोई नई नीतियां/कार्यक्रम बनाए हैं; और
(ख) सरकार द्वारा लोगों की सुरक्षा तथा दुर्घटनाओं को रोकने के लिए इस दिशा में उठाए गए/उठाए जाने हेतु प्रस्तावित कदमों का ब्यौरा क्या है?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क) और (ख): राष्ट्रीय राजमार्गों का विकास और उनका उन्‍नयन एक सतत् प्रक्रिया है जिसमें दुर्घटनाओं से बचने के लिए/दुर्घटनाओं को न्‍यूनतम करने के लिए ज्‍यामितीय सुधार, ब्‍लैक स्‍पाटों को हटाना, आदि भी सम्‍मिलित है । हाल ही में, राष्ट्रीय राजमार्ग विकास परियोजना (एनएचडीपी) के शेष कार्यों, आर्थिक गलियारे, अंतर गलियारे और फीडर सड़कों, राष्ट्रीय गलियारा क्षमता सुधार, सीमा और अंतर-राष्‍ट्रीय संपर्कता सड़कों, तटवर्ती और पत्‍तन संपर्कता सड़कों, एक्सप्रेस मार्गों के विकास के लिए सरकार द्वारा 5,35,000 करोड़ रुपये की धनराशि वाली भारतमाला परियोजना का चरण-। अनुमोदित किया गया है जो अन्‍य बातों के साथ-साथ सुरक्षा मुद्दों पर ध्‍यान देगी । 

